
GOUVÈNÈ CUOMO PREZANTE KONSÈY SEKIRITE POU FANMI KAP VIZITE PAK AMIZMAN PANDAN ETE 

A 

 

Enspektè eta a ap ofri konsèy pou paran ak moun kap pwomnen nan pak la 

 

Gouvènè Andrew M. Cuomo jodi a te prezante konsèy sekirite pou fanmi kap vizite pak amizman pandan 

ete a. Enspektè Depatman Travay Eta a kap aplike mezi sekirite pak atravè eta a te bay konsèy debaz sa 

yo pou paran ak moun kap pwomnen nan pak swiv pou evite aksidan. 

 

“Ete a pwomèt lap yon bèl sezon pou fanmi amize yo nan New York, pandan tou n ap sonje sekirite vini 

anvan tout bagay,” te deklare Gouvènè Cuomo. “M ankouraje tout moun kap vizite youn nan pi bon fwa 

oswa pak amizman pou yo reli konsèy sa yo epi pase yon moman agreyab nan sekirite.” 

 

Nou mande prese prese pou moun kap pwomnen nan pak pou yo respekte konsèy sekirite pou manjèj 

annapre yo: 

 

Paran ki gen timoun ak yo:  

• Pa sipoze yon manèj bon pou timoun si nou kenbe yo. 

• Paran pa dwe janm kondwi go-kat oswa oto tanpon (bumber cars) ak timoun sou janm yo. 

• Respekte limit laj, wotè ak pwa. 

• Pale ak timoun yo pou yo konnen sa ki ka rive nan manèj la. 

• Si pitit ou pè, mande (si posib) pou yo kanpe manèj la. 

• Si pitit ou pè manèj la, li ka petèt pi bon pou pa mete l sou li. 

• Se pa tout manèj ki bon pou tout timoun menm lè yo gen wotè yo mande a. 

• Manèj dlo mande plis atansyon. 

• Mache, pa kouri, arebò pisin ak toutotou li. 

• Sou glisad dlo, swiv enstriksyon epi kite zòn pisin nan nan kote ki pa fon an san pèdi tan. . 

Toujou glise ak pye w devan glise tèt ou devan ka lakòz gwo aksidan nan tèt ak kou. 

• Itilize flotè lè gen nesesite pou sa. 

Jeneral:  

• Koute enstriksyon moun kap opere manèj la. 

• Li epi swiv avètisman ak enstriksyon ki afiche yo. 

• Kenbe men ak pye w anndan manèj la pandan l ap bouje. 

• Pa eseye kenbe kloti oswa baryè. 

• Tache rad ki lach ak cheve long. 

• Pa bwè pandan ou sou manèj la. 

• Pa kanpe oubyen eseye kite yon manèj jiskaske li kanpe nèt. 

• Tyeke aparèy ki pou tache w yo pou asire w y ap byen fonksyone. 

• Evite jwèt bay kou. 

• Pa janm eseye delòk oubyen detache yon aparèy ki tache w jiskaske operatè a di ou mèt fè sa. 

 

Sit entènèt sekirite pak Depatman Travay la - www.ridesafeny.com – ofri paran ak timoun konsèy ki ka 

ede yo sou sekirite manèj. Li fasil sou sit la pou voye yon imel bay Depatman an pou rapòte yon 

sitiyasyon danjere. 

 

Depatman Travay ap ranfòse sekirite manèj amizman atravè eta a, esepte nan Vil New York, kote se 

responsablite Depapatman Bilding NYC. Li enspekte manèj nan pak fiks yon fwa chak ane pou pi piti ak 

nan kanaval kap deplase oswa fwa chak fwa yon manèj enstale yon nouvo kote. Lane pase, depatman te 

enspekte plis pase 1.716 adrès ak 7.395 ekipman amizman. 

 

Estanda Divizyon Travay ajans lan kontwole tou pak amizman, cho ak kanaval atravè eta a pou garanti yo 

respekte lwa sou travay Eta New York. Salè minimòm nan Eta New York se $8.00 lè. Pou pi fò metye, 

anpwaye dwe touché ovètaym apre 40 èdtan travay nan yon semèn nan to yon fwa edmi sa yo touche 

pou innèdtan. 

 

Pou jwenn plis enfòmasyon sou pak amizman ak lòt amizman nan New York; tranpri vizite 

www.iloveny.com oswa telechaje app I Love NY la nan iTunes oubyen Android. 

